
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër Ekonomia Online 

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Demira 

Krujezit kundër Ekonomia Online lidhur me publikimin e 

artikullit me titull “Emrat e 82 mjekëve e infermierëve serb 

që hyrën sot në Kosovë”, dhe mori këtë: 

 

 

 

 

                      V E N D I M  

  

 

 

- Ankesa miratohet. 
 

 

 

 

 

 



A R S Y E T I M I 

 

Ankesa ka të bëjë me shkrimin e publikuar në median Ekonomia 

Online me titull “Emrat e 82 mjekëve e infermierëve serb që 

hyrën sot në Kosovë”, dhe pretendimin se shkrimi bënë shkelje 

të Kreut VII (Privatësia) e Kodit të mediave të shkruara. 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

Pas leximit të artikullit dhe shqyrtimit të ankesës, KMShK 

gjen se ankesa është e bazuar.  

 

Media ka publikuar një shkrim i cili në brendësi të shkrimit 

përmbanë të dhëna personale të shumë mjekëve. Publikimi i të 

dhënave personale, siç është numri personal është veprim i 

ndaluar me ligj, dhe me Kodin e mediave të shkruara, në Kreun 

VII (Privatësia). Media duhet të ketë kujdes që gjatë 

publikimit të listave të tyre të mos publikojnë të dhëna të 

cilat janë të mbrojtura. 

 

Andaj KMShK, konsideron se ankesa është e bazuar. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


